
кертелә
“Россия Федерациясендә автомобиль транспортында һәм шәһәр җир өсте электр транспортында даими рәвештә пассажирлар йөртүне һәм багаж ташуны оештыру турында һәм Россия Федерациясенең аерым закон актларына үзгәрешләр кертү хакында” Федераль законны гамәлгә ашыру турында” Татарстан Республикасы Законына үзгәрешләр кертү хакында 

1 статья
“Россия Федерациясендә автомобиль транспортында һәм шәһәр җир өсте электр транспортында даими рәвештә пассажирлар йөртүне һәм багаж ташуны оештыру турында һәм Россия Федерациясенең аерым закон актларына үзгәрешләр кертү хакында” Федераль законны гамәлгә ашыру турында” 2015 елның 26 декабрендәге 107-ТРЗ номерлы Татарстан Республикасы Законына түбәндәге үзгәрешләрне кертергә:

1) 3 статьяның 1 өлешенә түбәндәге эчтәлекле 31 пункт өстәргә:
“31) даими рәвештә пассажирлар йөртүнең һәм багаж ташуның муниципаль маршрутларында җайга салынмый торган тарифлар буенча пассажирлар йөртүгә һәм багаж ташуга таләпләр билгели;”; 
2) 4 статьяга түбәндәге эчтәлекле 71  пункт өстәргә:

“71) даими рәвештә пассажирлар йөртүнең һәм багаж ташуның муниципаль маршрутларында җайга салынмый торган тарифлар буенча пассажирлар йөртүгә һәм багаж ташуга таләпләр билгели;”;

3) в 7статьяның 6 өлешендә: 
а) 1 пунктта “, ә пассажирлар йөртү һәм багаж ташу вәкаләтле федераль башкарма хакимият органы билгеләгән даими рәвештә пассажирлар йөртүнең һәм багаж  ташуның регионара маршрутлары буенча гамәлгә ашырылган очракта, рәттән кимендә биш рейс үтәлмәсә” сүзләрен төшереп калдырырга;

б) түбәндәге эчтәлекле 6 пункт өстәргә:
«6) Татарстан Республикасы Министрлар Кабинеты норматив хокукый акты, җирле үзидарә органы тарафыннан билгеләнгән очракта – муниципаль норматив хокукый акт белән билгеләнгән җайга салынмый торган тарифлар буенча пассажирлар йөртүне һәм багаж ташуны гамәлгә ашыруга таләпләрне бер ел эчендә кабат бозган очракта.”.

2 статья 

Әлеге Закон рәсми басылып чыккан көненнән үз көченә керә.

